
GOUVÈNÈ CUOMO ANONSE PWOJÈ ASFALTAJ AKSELERE KI FIKSE POU 

KÓMANSE 
 

Asfaltaj fikse pou kòmanse nan Hoosick Street ak Wout 787 nan Capital Region 
ak sou yon pati nan Wout 18 ak Wout 33A nan Finger Lakes 

 
 
Gouvènè Andrew M. Cuomo jodia te anonse ke pwojè resifas nan Konte Rensselaer, 
Albany ak Monroe fikse pou kòmanse byen bonè semèn pwochèn. Konstriksyon sou 
yon pwojè $3.07 milyon pou re-asfalte Hoosick Street (Wout 7) nan Troy, Konte 
Rensselaer, ak Wout 787 nan Cohoes, Konte Albany pwograme pou kòmanse semèn 
pwochen. Anplis, konstriksyon fikse pou kòmanse sou yon pwojè $4 milyon pou re-
asfalte pati Wout 18 (Wout Latta) nan Greece ak Rochester ak Wout 33A (Chili Avenue) 
nan Gates, Konte Monroe. Travay sa fè pati nan yon pwojè re-asfaltaj $75 milyon nan 
Eta New York ki te akselere nan sezon konstriskyon sa a nan fason pou repare dega 
konsiderab ki te koze pa gwo nèj ivè ki sot pase a. 
 
“Avèk yon lòt sezon ivè ki preske rive, administrasyon sa a ap fè tout sa ki nan pouvwa l 
pou asire antretyen ak reparasyon wout New York yo fini nan fason pou yo pare pou 
kèlkeswa sa lanati pote pou nou,” Gouvènè Cuomo te deklare. “Lè nou fè pwojè sa yo 
kounye a, nou pral anmezi pou pwoteje kont pwochen domaj, ak gwo reta nan 
sikilasyon ki akonpaye l, sou wout la.” 
 
Komisyonè Depatman Transpòtasyon Eta New York (NYSDOT) Matthew J. Driscoll te 
deklare, “Lè nou avanse asfaltaj sa nan 2015, Gouvènè Cuomo te garanti ke wout sa yo 
pral pi byen reziste a sezon ivè ki pral vini an e li pral kontinye ansekirite pou vwayajè 
yo nan Capital Region ak Konte Monroe. Pwojè re-asfaltaj sa yo ansanm avèk lòt 
aktivite antretyen prevansyon ap pèmèt nou fè envestisman ki rantab pou kenbe wout 
ak pon nou yo nan yon bon kondisyon reparasyon.” 
 
Capital Region: 
Pwojè a pral asfalte Wout 787 nan Cohoes apati Tibbits Avenue jiska Saratoga Street 
(Wout 32) ak Hoosick Street (Wout 7) apati 8th Street nan Troy jiska Hillcrest Avenue 
nan Vil Brunswick. 
 
Asfalte sou 1.8-kilomèt twonson Wout 787 pwograme pou l kòmanse semèn pwochen 

epi kontinye jiska nan kòmansman oktòb. Travay Cohoes pral fèt pratikman pandan jou 
lasemèn nan lè maten pou fèmen liy yo lè pa gen gwo trafik. Yo prevwa tou twa sesyon 
travay pandan samdi lajounen. Toulède direksyon yo nan Wout 787 pral rete ouvè 
toutan, e tout pwopriyete yo ki nan zòn lan ap rete aksesib pou otomobil ijans yo. 
 
Travay twotwa sou Hoosick Street nan Troy prevwa pou l kòmanse nan semèn 14 
septanm, avèk asfaltaj 1.6-kilomèt twonson wout kap fèt annaprè. Travay la pral 
kontinye jiska novanm. Pou diminye enpak sou trafik la, tout travay beton ak asfalt sou 
Hoosick Street ap fèt ant lè 8 p.m. jiska 6 a.m. Travay sou twotwa yo ka pa gen gwo 
enpak sou trafik la ant 11 a.m. jiska 2 p.m. Otreman, tout liy wout yo sou Hoosick Street 
ap rete ouvè pandan lè lajounen pandan travay NYSDOT, e tout pwopriyete yo nan zòn 
lan ap rete aksesib pou otomobil ijans yo. 
 
Travay sou Hoosick Street ap gen ladan enstalasyon twotwa ranp yo pou konfòme avèk 
Lwa sou Ameriken ki gen Andikap yo. Vil Troy egalman ap pèfòme yon pwojè sou 
Hoosick Street pou ajiste griy drenaj ak kouvèti egou yo alavans sou travay resifas 
asfalt NYSDOT a. 
 
Kontraktè pou pwojè sa a se Rifenburg Construction, Inc., nan Troy. 
 
Senatè Neil Breslin te deklare, “Li enpòtan ke nou kontinye kenbe epi amelyore 
enfrastrikti nan kominote nou an. Lè nou akselere amelyorasyon nan wout sa yo nou 
pral asire sekirite otomobilis yo pou ivè kap vini an.”  
 
Senatè Eta New York Kathy Marchione, Prezidan Komite Sena Gouvènman Lokal la, te 
deklare, “Wout ki ansekirite, byen antreteni esansyèlman enpòtan pou otomobilis ak 
kominote yo. Sezon ivè brital ki sot pase a te fè anpil ravaj sou wout lokal nou yo 
ansanm avèk lòt enfrastrikti enpòtan. Pwojè asfaltaj rapid sa yo pral ede repare domaj 
la ak asire ke wout yo pi ansekirite ak pi bon pou otomobilis yo toupatou nan 43yèm 
distri sena ak nan Capital Region. Mwen remèsye Gouvènè a paske li te ale delavan 
nan yon ritm rapid pou pwojè enpòtan sa yo.” 
 
Manm Asanble John McDonald te deklare, “Wout tankou Hoosick Street ak Wout 787 
nan Cohoes se gwo aks ki konekte Albany, Rensselaer, ak Konte Saratoga. Mwen 
apresye Gouvènè a ansanm avèk Depatman Transpòtasyon Eta New York paske yo te 
asire ke wout enpòtan yo, nan kad enfrastrikti transpòtasyon Capital Region, yo repare 
ak antreteni nan yon tan ki apwopriye. Mwen kontan dèske pwojè sa yo ankou anvan 
kòmansman yon lòt sezon ivè a.” 
 
Egzekitif Konte Albany Daniel P. McCoy te deklare, “Repare wout yo nan Nòdès se yon 
defi patikilyèman avèk ivè brital ke nou te eksperimante nan kòmansman ane sa a. 
Mèsi, Gouvènè Cuomo, paske ou asire ke wout yo nan Konte Albany gen finansman ki 
nesesè pou asire nou ka kenbe chofè sa yo ansekirite kap vwayaje sou yo.” 
 
Majistra Cohoes George E. Primeau Sr. te deklare, “Mwen ta renmen remèsye Biwo 
Gouvènè a ansanm avèk manm NYSDOT yo paske yo te fè sa posib isit la nan Cohoes. 

Pandan ane yo mwen te gen yon gwo relasyon travay avèk Sam Zhou nan DOT 
(Rejyon 1) ki se yon vrè pwofesyonèl nan travay li. Gen yon nouvo asfalt sou wout 787 
nan Cohoes kòm li se gwo vwa dantre nan vil nou a se yon bagay ki pozitif kòm nouvo 
asfalt la fè wout yo vin pi ansekirite pou vwayaj.” 
 
Finger Lakes: 
Toulède otowout yo nan Konte Monroe pral resifase ak rebetone pou amelyore 
kondisyon an anjeneral, ansanm avèk bay yon sifas ki pi soup pou otomobilis yo 
vwayaje. Yo pral repare twotwa epi make ranp yo. 
 
Travay sou wout 18 (Wout Latta) pral fèt ant Wout Manitou ak Lake Ontario State 
Parkway nan kad yon pwojè $2.5 milyon. Ranp yo nan Wout 390 entè-echanj pral re-
asfalte tou.  
 
Travay sou wout 33A (Chili Avenue) pral fèt ant Westside Drive ak pon an sou Kanal 
Erie nan kad yon pwojè $1.5 milyon. Pwojè a gen ladan tou re-asfaltaj yon seksyon kout 
sou Wout Howard nan Chili Avenue pou pase apre Biwo Lapòs ak nan Wout 204 
(Brooks Avenue) apati Chili Avenue nan pati lès ansyen wout Beahan. Estritk drenaj ki 
andomaje nan wout sa yo pral repare. 
 
Nan toulède lokasyon yo, otomobilis yo ka prevwa fèmti liy yo epi chanje sikilasyon nan 
yonsèl sans ki kontwole pa siyalè yo pandan jounen an. Travay nan wout entèchanj 390 
pral egzije fèmti ranp yo avèk detou akoutèm ki afiche pandan lè lannwit oswa nan 
wikenn.  
 
Kontraktè Konstriksyon pou pwojè yo se Sealand Contractors, of Rush, Konte Monroe. 
Travay la prevwa pou l dire apeprè sis a uit semèn e lap fini nan mwa novanm. 
 
N ap fè pasaje otomobil yo sonje kontravasyon double pou eksè vitès nan zòn travay. 
Annakò avèk Lwa 2005 sou Sekirite Zòn Travay, kondanasyon pou de oswa plis 
vyolasyon eksè vitès nan yon zòn travay kapab lakòz yo retire lisans chofè yon moun. 
 
Senatè Joe Robach te deklare, “Antanke Prezidan Komite Transpòtasyon Sena, li 
ankourajan pou wè resous eta ap itilize nan bon fason. Pwojè sa yo pral amelyre 
enfrastrikti lokal nou an ak wout yo, epi amelyore sekirite pou chofè ak pasaje yo ki 
itilize wout sa yo chak jou.” 
 
Manm Asanble Peter Lawrence te deklare, “Koridò Wout Latta se yon gwo vwa aksè 
pou otomobilis yo kap vwayaje nan youn nan pi gwo vil Konte Monroe e li sèvi kòm yon 
vwa enpòtan pou rezidan ak pwopriyetè biznis yo. Mwen kontan paske Gouvènè 
Cuomo ansanm avèk Depatman Transpòtasyon NYS angaje pou amelyore enfrastrikti 
ak sekirite wout nou yo e yo te chwazi Wout Latta kòm yon pwojè priyorite kòm nap 
prepare pou mwa ivè yo kap vini.” 
 
Manm Asanble David Gantt te deklare, “Pwojè sa a enpòtan pou kenbe vwayaj ki 
ansekirite ak efikas nan kominote Gates. Ivè brital te enflije domaj enpòtan sou anpil 

nan wout nou yo e nou dwe kontinye adrese pwoblèm sa yo nan fason dinamik.” 
 
Ezekitif Konte Monroe Maggie Brooks te deklare, “Pwojè amelyorasyon wout sa yo 
reprezante yon envestisman enpòtan nan enfrastrikti piblik nou an. Konte Monroe te 
klase 1ye nan peyi a paske li gen transpò ale retou fasil e nap rete tann pou pwojè 
enpòtan sa yo ki prale delavan kontribye a repitasyon sa ki byen merite.” 
 
Sipèvizè Vil Gates Mark Assini te deklare, Wout 33A (Chili Avenue) se yon wout 
transpòtasyon enpòtan nan Gates pou biznis ansanm avèk rezidan yo. Reyabilitasyon 
Chili Avenue pral bay pasaje yo yon pakou ki pi soup, pèmèt pi gwo efikasite nan 
transpò machandiz epi bay pwopriyetè biznis yo yon anviwonman ki pi akeyan pou 
kliyan yo. Mwen vle pèsonèlman remèsye Gouvènè a pou envestisman l nan Gates. 
 
Sipèvizè Vil Greece Bill Reilich te deklare, “Mwen rekonesan a Gouvènè a pou sipò 
finansye l nan pwojè sa a ak envestisman l nan sistèm transpòtasyon nou an. Asire 
entegrite enfrastrikti nou an fondamantal pou bay rezidan nou yo sekirite kòm yap 
vwayaje toupatou nan vil la. Twonson sa nan Wout Latta se wout prensipal vwayaj nan 
tout Vil Greece; an patikilye avèk koneksyon dirèk li nan Wout 390. Amelyorasyon sa yo 
absoliman nesesè e mwen konnen ke rezidan nou yo pral vrè benefisyè depi pwojè a 
fini.”  
 
Pou jwenn enfòmasyon ajou sou vwayaj, rele 511, vizite www.511NY.org , oswa nouvo 
sit mobil nou an nan m.511ny.org. 
 
Swiv New York State DOT nan Twitter: @NYSDOT. Jwenn New York State DOT sou 
Facebook nan facebook.com/NYSDOT.  

